
Avukat tal-Istat

1. L-attur huwa s-sid ta’ fond li jinsab il-Famrun, li huwa akkwista
permezz ta’ divizjoni li saret fil-15 ta’ Mejju, 1997. Fit-8 ta’ Gunju, 1976,
dan il-fond kien inghata b’konéessjoni enfitewtika temporanja miz-zija tal-
attur Antonia Attard lil John Pace ghal sbatax-il sena versu I-hlas ta’ ¢cens
annwu u temporanju ta’ Lm30. B’kuntratt datat 17 ta’ Awwissu, 1977,
Angelo Sammut kien biegh u trasferixxa z-zmien li kien ghad fadal mill-

enfitewsi temporanja lil Carmel Camilleri. L-enfitewsi temporanja skadiet

fis-7 ta’ Gunju, 1993, u Carmel Camilleri u martu Josephine Camilleri
baqghu jirrisjedu f'din il-proprjeta” a tenur tad-dispozizzjonijiet tal-Kapitolu
158 tal-Ligijiet ta’ Malta b’kera ta’ Lm53.21 fis-sena. L-attur jilmenta li |-
kera pagabbli skont il-ligi hija rrizorja u ma tirriflettix il-valur lokatizju tal-
proprjeta’ fuq is-suq liberu u ma zzommx bilan¢ bejn id-drittijiet tas-sid u
dawk tal-inkwilin. Jilmenta wkoll li huwa gie spussessat mid-dritt ta’ uzu
tal-proprjeta’ tieghu u assoggettat ghal relazzjoni forzata ta’ sid u nkwilin
ghal perjodu ndefinit minghajr ma qatt irCieva kera gusta fis-sug. Jilmenta
li m’ghandux rimedju effettiv ai termini tal-Artikolu 6 tal-Konvenzjoni
Ewropea peress li -awment fil-kera li seta’ jirCievi kien limitat bil-Kodici

Civili u I-Kapitolu 158 tal-Ligijiet ta’ Malta.

2. F’dawn il-pro¢eduri huwa talab ghalhekk lil Ewwel Qorti sabiex:

“() Tiddikjara u Tiddeciedi illi fil-konfront tar-rikorrenti I-operazzjonijiet
tal-Artikolu 12 partikolarment I-Artikolu 12(2) tal-Kap. 158 tal-Ligijiet
ta’ Malta kif emendat bl-Att XXIII tal-1979 u bl-Att X tal-2009, u bl-
operazzjonijiet tal-Ligijiet vigenti taw dritt ta’ rilokazzjoni indefinita lil
Carmel Camilleri (K.l. 831154M) u martu Josephine Camilleri née
Spiteri (K.l. 549656M), b’tali mod li die rez kwazi impossibli ghar-
rikorrenti li jirriprendi |-pussess effettiv talfond 53, Trig San Frangisk,
il-amrun, proprjeta tieghu, u/jew li jir¢ievi kera gusta ghall-istess
fond, minkejja I-ftehim ta’ koncessjoni emfitewtika temporanja,
‘Dokument B’ fil-process.

(I Konsegwentement, Tiddikjara u Tiddeciedi illi gew vjolati d-drittijiet
tar-rikorrenti ghat-tgawdija tal-proprjeta tieghu 53, Trig San Frangisk,
Hamrun bi vjolazzjoni ta’ I-Artikolu 37 tal-Kostituzzjoni ta’ Malta, u tal-
Ewwel Artikolu ta’ I-Ewwel Protocol tal-Konvenzjoni Ewropeja (I-
Ewwel Skeda tal-Kap. 319 tal-Ligijiet ta’ Malta).

(1) Konsegwentement, Tiddikjara u Tiddeciedi illi I-intimat Avukat tal-
Istat huwa responsabbli ghal kumpens u danni sofferti mir-rikorrenti
b’konsegwenza tal-operazzjonijiet tal-Att XXIll tal-1979 u tal-Att X tal-
2009 li ma kreawx bilan¢ gust bejn id-drittijiet tas-sid u dawk tal-
inkwilin, stante illi ma rriflettewx is-suqg u lanqas il-valur lokatizzju tal-

proprjeta’ in kwistjoni ai termini tal-Ligi u dan zgur sakemm gie
introdott |-Att XXVII tal-2018.

(IV) Tillikwida l-istess kumpens u danni pekunjarji u non pekunjarji kif
sofferti mir-rikorrenti ai termini tal-Ligi.

(V) Tikkundanna lill-intimat Avukat tal-Istat jhallas |-istess kumpens u
danni pekunjarji u non-pekunjarji hekk likwidati ai termini tal-Ligi, bl-

imghax legali mid-data tal-prezentata tar-rikors odjern sad-data tal-
effettiv pagament.

Bl-ispejjez, u bl-ingunzjoni tal-intimat minn issa in subizzjoni.”

3. L-Avukat tal-Istat e¢¢epixxa, inter alia, li I-attur ghandu jgib prova
tat-titolu tieghu, li l-ilment tal-attur ghandu jigi kkonsidrat fid-dawl tar-
regim legali kollu nkluz I[-emendi li saru fl-2018, i I-Artikolu 37 tal-
Kostituzzjoni mhuwiex applikabbli ghaliex dan mhuwiex kaz ta’ tehid
forzuz, li I-Istat ghandu kull jedd i jghaddi dawk il-ligijiet li jidhrulu xierqa
sabiex jikkontrolla I-uzu tal-proprjeta’ skont I-interess ¢enerali u d-
diskrezzjoni tal-legizlatur m’ghandhiex titbiddel sakemm din ma tkunx
manifestament minghajr bazi ragonevoli, li d-drittijiet tal-attur qua sid tal-
fond in kwistjoni bagghu mpregudikati, li m’hemmx dubju li mizuri so¢jali
mplimentati sabiex jipprovdu akkomodazzjoni lill-persuni fil-bzonn jagghu
fil-kkappa tal-interess generali, li I-ammont tal-kera li ged jipperéepixxi |-
attur mhuwiex sproporzjonat tenut kont li fejn si tratta ta’” akkomodazzjoni
soc¢jali ma jistax isir paragun mal-valur lokatizju fuq is-suq liberu, li I-ligi
m’ghandhiex tigi evalwata fil-kuntest ta’ spekulazzjoni, li fl-2018 |-
legizlatur introduca I-Artikolu 12B permezz ta’ liema s-sid jista’ jitlob |-
izgumbrament tal-inkwilin jew jitlob i jigu stabbiliti kondizzjonijiet tal-kera

godda, inkluz awment fil-kera, li I-Qorti Kostituzzjonali ma tordnax

zgumbrament, li bl-intavolar ta’ dawn il-pro¢eduri I-attur stess gieghed
jirrikonoxxi li s-sistema Maltija tipprovdi rimedju domestiku li huwa effettiv,
u li anke jekk tinstab xi lezjoni ta’ drittijiet fundamentali, dikjarazzjoni ta’

ksur hija bizzejjed u m’hemmx lok ghar-rimediji I-ohra mitluba mill-attur.

4. Bis-sentenza tal-Prim’ Awla tal-Qorti Civili (Sede Kostituzzjonali)

tat-8 ta’ Gunju, 2022, gie deciz hekk:

“ll-Qorti;
Wara illi rat I-atti kollha processwali kollha pprezentati quddiemha;

Wara illi rat is-sottomissjonijiet tal-abbli difensuri tar-rikorrenti, u tal-
Avukat tal-Istat;

Tghaddi biex taqta’ u tiddeciedi I-vertenza odjerna billi:
Tichad l-ewwel ec¢ezzjoni preliminari tal-Avukat tal-Istat.

Tichad l-eccezzjonijiet I-ohra fil-mertu ta’ [-Avukat tal-Istat ghall-motivi
spjegati.

Tilga’ I-Ewwel Talba u Tiddikjara illi fil-konfront tar-rikorrent, bil-fatti
esposti, u bl-operazzjonijiet tal-Artikolu 12 partikolarment I-Artikolu
12(2) tal-Kap 158 tal-Ligijiet ta’ Malta kif emendat bl-Att XXIII tal- 1979
u bl-operazzjonijiet tal-Ligijiet vigenti qeghdin jaghtu dritt ta’
rilokazzjoni lill-inkwilini Camilleri u jirrenduha kwazi impossibli li r-
rikorrent jirriprendi u jirCievi kera gusta ghall-fond 53, Trig San
Frangisk, Hamrun.

Tilga’ t-Tieni Talba tar-rikorrenti u Tiddikjara li ged jigu vvjolati d-
drittijiet tar-rikorrent ghat-tgawdija tal-proprjeta’ 53, Triq San Frangisk,
Hamrun bi vjolazzjoni tal-Artikolu 37 tal-Kostituzzjoni ta’ Malta, u I-
Ewwel Artikolu tal-Ewwel Protokol tal-Konvenzjoni Ewropea (L-Ewwel
Skeda tal-Kap 319 tal-Ligijiet ta’ Malta).

Tilga’ t-Tielet Talba u Tiddikjara li I-Avukat tal-Istat huwa responsabbili
ghall-kumpens u danni sofferti mir-rikorrent b’konsegwenza tal-
operazzjonijiet tal-Att Xlll tal-1979 li ma kkreawx bilan¢ gust bejn id-
drittijiet tas-sid u dak tal-inkwilini stante illi ma jirriflettux is-suq u
langas il-valur lokatizzju tal-proprjeta’ in kwistjoni ai termini tal-ligi.

Tilga’ r-Raba’ Talba u Tillikwida li-istess kumpens ghal danni
pekunjarji u non-pekunarji sofferti mir-rikorrent fl-ammont ta’ tnejn u
erbghin elf, tlett mija u hamsa u disghin Euro (€ 42,395) bhala danni
pekunariji u tnax-il elf euro (€12,000) bhala danni non-pekunarji, li
flimkien jaghmlu total ta’ erbgha u hamsin elf, tlett mija u hamsa u
disghin Euro (€54,395).

Tilga’ I-Hames Talba u Tikkundanna lill-Avukat tal-Istat ihallas I-
ammont ta’ erbgha u hamsin elf, tlett mija u hamsa u disghin Euro
(€54,395) kif fuq ahjar deskritt.

L-ispejjez ghall-pro¢eduri odjerni, ghandhom ikunu wkoll a kariku tal-
Avukat tal-Istat.”

5. L-Avukat tal-Istat prezenta r-rikors tal-appell tieghu fil-15 ta’ Gunju,
2022, permezz ta’ liema talab lil din il-Qorti sabiex tirriforma s-sentenza
appellata billi (i) thassarha fejn ordnat li jinghata kumpens sal-2021 u
minflok tordna li I-kumpens ghandu jigi mahdum ghall-perjodu sa Lulju
2018; (ii) thassarha fejn ordnat li jithallas kumpens pekunarju fammont li
huwa eccessiv u minflok takkorda kumpens pekunarju ta’ bejn
€14,566.56 u €20,746.56; (iii) thassarha fejn illikwidat danni non-
pekunarji ta’ €12,000 u (iv) thassarha fejn ordnat li I-ispejjez kollha
jithallsu mill-Avukat tal-Istat, filwaqt li tikkonferma I-bgija tas-sentenza, bl-

ispejjez taz-zewq istanzi kontra |-attur appellat.

6. L-attur prezenta r-risposta tal-appell tieghu fil-5 ta’ Lulju, 2022,
permezz ta’ liema ssottometta li I-appell tal-Avukat tal-Istat ghandu jigi
michud u s-sentenza appellata ghandha tigi kkonfermata, bl-ispejjez taz-

zewq istanzi kontra I-konvenut.

Ikkonsidrat:

7. Peress li |-aggravji tal-Avukat tal-Istat jittrattaw il-quantum tal-
kumpens akkordat mill-Ewwel Qorti, filwaqt li I-ahhar aggravju jitratta |-

kap tal-ispejjez, din il-Qorti ser tqis dawn I-aggraviji flimkien.

8. Permezz tal-ewwel aggravju |-Avukat tal-Istat jilmenta li [-Ewwel
Qorti kienet Zbaljata meta hadmet il-kumpens Db’effett sal-2021.
Jargumenta li t-tmiem tal-lezjoni sofferta mill-attur kellu jitgies li kien fil-10
ta’ Lulju, 2018, u ¢ioe” meta dahal fis-sehh |-Artikolu 12B tal-Kapitolu 158

tal-Ligijiet ta’ Malta I-Att XXVII tal-2018.

9. Permezz tat-tieni aggravju I-Avukat tal-Istat jilmenta dwar I-ammont
ta’ kumpens akkordat mill-Ewwel Qorti li skont hu huwa eccessiv.
Jargumenta li I-Ewwel Qorti ma kellhiex tillikwida I-kumpens dovut lill-attur
fuq il-metodu ta’ komputazzjoni stabbilit mill-Qorti Ewropea fis-sentenza
Cauchi v. Malta ghaliex biex verament issir gustizzja wiehed ma jistax
japplika din il-formola b’ghajnejh maghluga, u ghalhekk il-formola
stabbilita f'dik is-sentenza mhijiex wahda li trid tabilfors dejjem tigi wzata
izda ghandha sservi biss ta’ gwida. Jsostni li sabiex jigi likwidat il-
kumpens dovut ghandu jittiehdu in konsiderazzjoni s-segwenti fatturi: (i)
l-istima tal-Perit Tekniku, (ii) -ammont ta’ kera li I-attur kien fil-possibilita’

li jircievi fkera matul is-snin, (iii) li d-danni minhabba sejbien ta’ lezjoni ta’

drittijiet fondamentali ma jekwiparawx ma’ likwidazzjoni ta’ danni €ivili, (iv)
it-tul ta’ zmien li fiha sehhet il-lezjoni (v) l-isproporzjon fil-kera, (vi) li I-
mizura legizlattiva in kwistjoni kienet fl-interess pubbliku, (vii) li kull kaz
ghandu jigi ezaminat fuq il-fattispece tieghu (viii) li I-Istat wera nuqgas ta’
hegga biex jintroduci bidliet ledislattivi matul is-snin, u (ix) li I-fond kien
mizmum tajjeb mill-inkwilin. Skont I-Avukat tal-Istat il-kumpens pekunarju
kellu jinhadem billi jsir tnaqqis fammont izjed qrib ta’ 60%-70% tal-valur
lokatizju possibilment percepit fis-suq matul is-snin tal-perjodu relevanti,
u ghaldagstant il-kumpens pekunarju ghandu jkun fsomma bejn

€14,566.56 u €20,746.56.

10. Fit-tielet aggravju I-Avukat tal-Istat jilmenta li |I-kumpens non-
pekunarju stabbilit mill-Ewwel Qorti huwa ecécessiv. Jargumenta li |-
Ewwel Qorti kienet Zzbaljata meta stabbiliet il-kumpens pekunarju
b’referenza ghas-sentenza ta’ din il-Qorti fl-ismijiet Henry Deguara
Caruana Gatto v. L-Avukat tal-Istat tat-23 ta’ Novembru, 2020, ghaliex
fdik il-kawza il-kumpens pekunarju kien jammonta ghal €300,000 u
ghalhekk ic¢-Cirkostanzi kienu differenti. Jargumenta |i I-Qorti
Kostituzzjonali generalment tiehu in konsiderazzjoni |-passivita’ tas-
sidien meta tigi biex takkorda d-danni morali, u jzid li kieku ngabet prova
li I-attur kien gieghed verament jghix hajja b’diffikultajiet kbar minhabba I-
kontroll jew I-uzu tal-proprjeta’ tieghu allura hemmhekk wiehed kien ikollu

argument validu ghad-danni morali. Isostni li fdan il-kaz ma ngabet I-

ebda prova li l-attur sofra danni morali u ghalhekk I-ebda ammont ta’

danni morali ma ghandu jigi akkordat.

11. Ir-raba’ aggravju tal-Avukat tal-Istat jirrigwarda l-ispejjez tal-kawza.
Skont I|-Avukat tal-Istat huwa m’ghandux ihallas l-ispejjez kollha tal-
perizja teknika ghaliex I-attur talab lil din il-perizja ssir b’effett mis-sena

1987 meta ¢-¢ens temporanju in kwistjoni skada fis-sena 1993.

12. L-attur iwiegeb li s-sentenza appellata hija gusta u ghandha tigi
kkonfermata, stante li |-kumpens pekunarju gie kkalkolat skont I-
insenjament ta’ Cauchi v. Malta, li huwa segwit fis-sentenzi ta’ din il-Qorti.
Jghid li oltre |-kumpens pekunarju ghandu jithallas kumpens non-
pekunarju li ai termini tal-gurisprudenza l-aktar rec¢enti ghandu jkun fl-
ammont ta’ €500 ghal kull sena ta’ ksur sofferta mill-attur u d-dewmien
sabiex jigu ntavolati I-pro¢eduri m’ghandux jitqgies relevanti fdan il-

kuntest.

13. L-Ewwel Qorti ghamlet is-segwenti konsiderazzjonijiet:

“‘Danni pekunarji

49. 1l-Qorti fdan l-istadju taghmel referenza ghas-sentenza Trapani
Galea Feriol pro et noe et vs Kummissarju tal-Artijiet et deciza fil-31
ta’ Ottubru 2014, fejn fmaterja ta komputazzjoni ta’ kumpens ghal
lezjoni ta’ dritt fundamentali sancit fl-artikolu konvenzjonali fuq citat gie
osservat:

“Rigward il-quantum tal-kumpens stabbilit mil-ewwel Qorti, din il-Qorti

tosserva fl-ewwel lok li kull kaz ghandu jigi trattat hu deciz fuq il-
fattispecie tieghu. Barra minn hekk, jekk il-Qorti Ewropea hasset li

fcerti kazijiet kellha taghti kumpens fammont inferjuri ghal dak li
inghata lir-rikorrenti mil-ewwel Qorti, ma’ jfissirx li allura il-Qrati Maltin
tilfu l-awtonomija taghhom b’'mod li bilfors kumpens li jinghata ikun
fammont vic¢in dak li taghti il-Qorti Ewropea. Fil-kaz odjern I-ewwel
Qorti hadet in konsiderazzjoni |-fatturi kollha li jimmilitaw kemm favur
kif ukoll kontra ir-rikorrenti u deherilha li I-kumpens xieraq li ghandha
taghti fdan il-kaz ikun fl-ammont ta’ hamsa u ghoxrin elf euro (EUR
25,000). Hija kkunsidrat id-dewmien da parti tar-rikorrenti li jiehdu il-
proc¢eduri opportuni, il-valur tal-immobbli, iz-zmien tat-twil li ir-rikorrenti
ilhom privati mil-godiment tal-propjeta taghhom minghajr ma nghata
ebda kumpens, l-istat tal-fond u l-ezistenza tal-fattur tal-interess
pubbliku. Ma’ dawn ghandu jigi senjalat il-fatt li gabel l-ispossessament
tal-propjeta taghhom ir-rikorrenti kellhom permess mill-bord
kompetenti sabiex jizviluppaw il-fond”.

Issa ghalkemm huwa minnu illi I-valur tal-kumpens akkordat mil-Qorti
wara sejba ta’ lezjoni tad-drittijiet fundamentali ma jekwiparax
necessarjament ma likwidazzjoni ta’ danni Civili attwali sofferti, ma’
jfissirx li d-danni materjali ghandhom jigu injorati ghall-finijiet tal-
ezercizzju odjern. IlI-Qorti trid tqis il-fatturi kollha rilevanti ghal-kaz
odjern sabiex tasal ghad-determinazzjoni tal-quantum. Dawn huma
(1) it-tul taz-zmien li ilha issehh il-vjolazzjoni ikkunsidrat ukoll fid-dawl
tat-tul taz-zmien li r-rikorrenti damu sabiex resqu I|-pro¢eduri odjerni
biex jirrivendikaw id-drittijiet Kostituzzjonali taghhom: (2) il-grad ta’
sproporzjoni relatat mal-introjtu li qed jigi percepit ma’ dak li jista’ jigi
percepit fis-suq hieles, ikkunsidrat ukoll I-ghan so¢jali tal-mizura; (3)
id-danni materjali sofferti mir-rikorrenti, ikkunsidrat ukoll I-ispejjez
sostanzjali li jaghmlu l-intimati Tabone sabiex jirrendu |-fond abitabbli
u (4) l-ordni li se taghti din il-Qorti dwar I-ezenzjoni f'dan il-kaz mill-
effetti legali ta’ I-artikolu 5 tal-Kap 158.”

50. Dwar kif ghandu jinhadem il-kumpens din il-Qorti ser issegwi il-
likwidazzjoni tal-kumpens dovut fdawn il-kazijiet skont kif komputat
mill-Qorti Kostituzzjonali, fejn fdawn il-kazijiet isegwi |-kriterji ta’
komputazzjoni stabbilit fis-sentenza tal-Qorti Ewropea Cauchi vs
Malta deciza mill-Qorti Ewropea tad-Drittijiet tal-Bniedem fil-25 ta’
Marzu 2021. Kif galet il-Qorti fil-kaz Rita Falzon vs Dun Saverin
Cutajar et deciza mill-Qorti Kostituzzjonali fit-30 ta’ Marzu 2022:

“llum il-gurnata I-likwidazzjoni tal-kumpens dovut fdawn it-tip ta’
kazijiet isegwi I-kriterji ta’ komputazzjoni stabbilit fis-sentenza tal-Qorti
Ewropea fl-ismijiet Cauchi vs Malta (QEDB, 25/03/2021). F’'din is-
sentenza gie spjegat, in succint li sabiex jigi likwidat kumpens xieraq
ghandu jsir thaqgis ta’ ¢irca 30% mis-somma li kienet tkun percepibbli
mill-attri¢i fuq is-suq liberu minhabba I-ghan legittimu tal-ligi impunjata,
u tnaqqis iehor ta’ 20% fuq is-somma rizultanti sabiex jittiehed kont tal-
incertezza li I-attri¢i kien jirnexxielha zzomm il-proprjeta” mikrija tul iz-
zmien relevanti kollha ghall-prezzijiet indikati mill-perit tekniku. Mis-
somma rizultanti ghandha mbaghad titnagqas il-kera percepita mill-
attrici, jew il-kera li kienet percepibbli skont il-ligi.”

51. Abbazi ta’ tali direzzjoni, ghandu jsir tnaqqis ta’ ¢irca 30% mis-
somma li kienet tkun percepibbli mill-attur fuq is-suq liberu minhabba
I-ghan legittimu tal-ligi impunjata, u tnaqqis iehor ta’ 20% fuq is-
somma rizultanti sabiex jittiehed kont tal-incertezza li l-atturi kien
irnexxielhom izommu |-proprjeta’ mikrija tul iz-zmien relevanti kollu
ghall-prezzijiet indikati mill-perit tekniku. Minn tali somma ghandu
mbaghad jitnaqqas il-kera percepita, jew il-kera li kienet percepibbli
skont il-ligi.

52. Jirrizulta, mill-assjem tal-provi, li s-subcens li kien inghata rigward
iI-fond mertu tal-kaz odjern, kien ¢ens temporanju li skada fis-7 ta’
Gunju 1993. lzda, sussegwentement, ir-rikorrent ma setax jivvanta
titolu, peress li bid-dhul fis-sehn tal-Artikolu 12, i¢-Cens gie kkonvertit

53. Jirrizulta, madanakollu, illi r-rikorrent akkwista t-titolu fuq il-fond
b’kuntratt ta’ divizjoni tal-15 ta’ Mejju 1997. 54. Ghalhekk, il-Qorti tqis
illi kwalsiasi kumpens illi ghandu jinghata lir-rikorrent, bhala sid tal-
fond mertu tal-kawza odjerna, ghandu jsir minn meta huwa akkwista
t-titolu tal-fond, ossija fMejju 1997. 55. Jirrizulta mir-rapport tal-Perit
Tekniku tal-Qorti u I-valuri minnha stabbiliti u indikati fparagrafu 15
aktar ‘il fuq, illi bejn is-sena 1987 sas-sena 2021 kienu kif gej:

* ll-valur lokatizzju fl-1987 sas-sena 1994 kien ta’ € 850 fis-sena;

* ll-valur lokatizzju fl-1993 sas-sena 1998 kien ta’ € 1,400 fis-sena;

* ll-valur lokatizzju fl-1999 sas-sena 2004 kien ta’ € 2,200 fis-sena;

* ll-valur lokatizzju fl-2005 sas-sena 2010 kien ta’ € 3,000 fis-sena;

* ll-valur lokatizzju fl-2011 sas-sena 2016 kien ta’ € 4,800 fis-sena;

* ll-valur lokatizzju fl-2017 sas-sena 2021 kien ta’ € 6,000 fis-sena.
56. 1I-Qorti ser tibda biex tikkunsidra I-kumpens mis-sena 1997 sas-
sena 2021, sena meta gew imnieda I-pro¢eduri odjerni, ossija fuq

erbgha u ghoxrin sena (24).

57. Maghduda |-valutazzjonijiet tal-perit tekniku mis-snin 1997 sa
2021:

a) ll-kumpens fl-interjieta tieghu jammonta ghal €82,800;

b) Minn tali ammont, ghandha ssir it-tnaqqis ta’ tletin fil-mija (30% - li
jammonta ghal € 24,840, li jhalli bilan¢ ta’ €57,960;

¢) Minn tali ammont, ghandha ssir it-thaqqis ta’ ghoxrin fil-mija (20% -
li jammonta ghal € 11,592, li jhalli bilan¢ ta’ € 46,368;

d) Minn tali ammont, ghandu jsir tnaqqis tal-kera migbura mis-sena
1997 sal-2021, ossija mill-1997 sa 2009 €121.12 fis-sena, u mill-2009
sa 2021 €210 fis-sena, li jammontaw ghal €3,973.44 (kera ricevuta).
Ghalhekk mill-ammont ta’ €46,368 jithaqqas il-kera ricevuta ta’
€3,973.44, li ghalhekk ihalli bilan¢ ta’ €42,395.

58. Jirrizulta illi, applikata r-regola fuq imsemmija, il-kumpens ghandu
jkun ta’ tnejn u erbghin elf, tlett mija u hamsa u disghin Euro (€
42,395).

59. 1I-Qorti tosserva illi tali somma ¢ertament tinkorpora fiha |-element
punittiv fug min jongos mid-drittijiet tieghu, I-element ezemplari fejn
jidher ¢ar u inekwivoku |-konsegwenza ta’ tali nuggas u finalment |-
element effettiv fejn ir-rikorrenti jinghataw kumpens effettiv u
misthoqq.

Danni Non-pekunarji

60. Din il-Qorti taghmel referenza wkoll ghall-kaz Henry Deguara
Caruana Gatto vs L-Avukat tal-Istat et, dec¢iza mill-Qorti
Kostituzzjonali fit-23 ta' Novembru 2020, fejn il-Qorti gieset li d-danni
pekunarji kellhom ikunu fl-ammont ta' € 300,000 u rigward id-danni
non-pekunarji ta' € 9,000 kif likwidata mill-ewwel Qorti, li tissarraf fl-
ammont ta' € 500 ghal kull sena li I-appellant sofra ksur tad-drittijiet
fundamentali tieghu, hija ikkonsidrata illi ssegwi I-prassi tal-Qrati
Maltin u I-Qorti Ewropea fuq dan il-punt.

61. Ghaldagstant, fid-dawl tas-suespost, din il-Qorti ser tevalwa d-
danni non-pekunarji fllammont ta' €500 ghal kull sena li r-rikorrent
sofra ksur tad-drittijiet fundamentali. Tenut kont li I-kumpens beda
jghodd mill-1997 sas-sena tal-prezentata tal-kawza ossija 2021,
ghaddew erbgha u ghoxrin sena, u ghalhekk il-kumpens ghandu jkun
ta’ tnax-il elf euro (€12,000).

62. Ghaldagstant, il-Qorti tqis illi I-kumpens li r-rikorrent ghandu
jinghata ghan-nuqgas fil-konfront tieghu ghandu jkun ekwivalenti ghal
tnejn u erbghin elf, tlett mija u hamsa u disghin Euro (€ 42,395) bhala
danni pekunarji u tnax-il elf euro (€12,000) bhala danni non-pekunarji,

li flimkien jaghmlu total ta’ erbgha u hamsin elf, tlett mija u hamsa u
disghin Euro (€54,395).

Konsiderazzjonijiet ta’ din il-Qorti

14. Fir-rigward tal-ewwel aggraviju, il-Qorti tagbel mal-Avukat tal-Istat li

I-Ewwel Qorti kienet Zbaljata meta qieset li I-lezjoni bagghet ghaddejja

sal-2021. F’Lulju 2018 dahal fis-sehh |-Artikolu 12B tal-Kapitolu 158 tal-
Ligijiet ta’ Malta, introdott permezz tal-Att XXVII tal-2018. Permezz ta’ din
l-emenda sar possibbli ghas-sid li jiehu lura I-proprjeta’ tieghu,
partikolarment jekk I-inkwilin ma jissodisfax it-test tal-mezzi u I-kapital, u
wkoll li jigu mizjuda kondizzjonijiet godda fil-kirja u li tigi awmentata I-kera
sa massimu ta’ 2% tal-valur tal-proprjeta’ fuqg is-suq liberu. [l-Qorti
tosserva fil-fatt li I-attur ghamel I-ilment tieghu dwar I-Artikolu 12 tal-
Kapitolu 158 tal-Ligijiet ta’ Malta u mhux ukoll dwar I-Artikolu 12B u
ghalhekk fil-fehma ta’ din il-Qorti huwa ¢ar li fi kwalunke kaz I-attur
gieghed jilmenta dwar is-sitwazzjoni li kien jinsab fiha b’effett sa Lulju

2018 u mhux wara. Ghalhekk dan l-aggravju gieghed jigi milqugh.

15. Fir-rigward tat-tieni aggravju il-Qorti tibda billi tirrileva li daladarba
gie milqugh l-ewwel aggravju, jehtieg li ssir revizjoni tad-danni akkordati
mill-Ewwel Qorti peress li dawn ghandhom jigu llikwidati b’effett sa Lulju
2018 u mhux sal-2021. 1l-Qorti ma tagbilx pero” mal-argument tal-Avukat
tal-Istat li m’ghandhiex tintuza I-formola ta’ komputazzjoni stabbilita fis-
sentenza Cauchi v. Malta u li minflok ghandu jkun hemm tnaqqis ta’ ¢irka
60% - 70% tal-valur lokatizju tal-fond fuq is-suq liberu. Wagqt illi I-Qorti
tagbel li kull kaz ghandu jigi ezaminat skont il-fattispeci partikolari tieghu,
l-uzu ta’ metodu ta’ komputazzjoni uniformi jghin lill-partijiet biex ikollhom
Certezza legali dwar il-kumpens li jista’ jkun jispetta lilhom. Ghalhekk jekk

iI-Qorti ma jkollhiex raguni valida sabiex tillikwida I-kumpens mod iehor,

il-metodu ta’ komputazzjoni msemmi ghandu jigu segwit. IlI-Qorti
tosserva li fil-fatt, ghalkemm |-Avukat tal-Istat ressaq dan l-argument u
anke sostna li ghandu jsir tnaqqis ta’ 60%-70%, bl-ebda mod ma

ggustifika dan I-argument b’referenza ghall-fatti partikolari tal-kaz.

16. Dwar il-fatturi li I-Avukat tal-Istat argumenta li ghandhom jittiehdu
in konsiderazzjoni biex jigi stabbilit il-kumpens il-Qorti tirrileva li I-istima
tal-Perit Tekniku, l-ammont ta’ kera li kienet tkun pagabbli lis-sid, |-
isproporzjon fil-kera u Il-interess pubbliku wara |-mizura legizlattiva huma
kollha fatturi li jittiehdu in konsiderazzjoni meta tintuza I-formula ta’
komputazzjoni stabbilita fCauchi v. Malta. Dwar il-fattur li d-danni
fkawza kostituzzjonali ma jekwiparawx ghal danni ¢ivili il-Qorti tirrileva li
waqt li dan huwa minnu huwa stabbilit fil-gurisprudenza li I-ghan tar-
rimedju moghti mill-Qorti fkawzi kostituzzjonali huwa li kemm jista’ jkun
jigu spurgati l-effetti tal-lezjoni subita mill-attur, u ghalhekk ma tarax li
hemm lok ghal xi thaqqis ulterjuri in vista ta’ dan il-fattur. In-nuqqas ta’
hegga li I-Istat wera biex jintroduci bidliet legislattivi matul is-snin huwa
wkoll fattur iehor li ma jwassalx ghal tnaqqis fil-quantum ta’ danni. L-
ahhar fattur imsemmi imbaghad mill-Avukat tal-Istat, u ¢ioe™ li I-inkwilin
ikun zamm il-proprjeta’ fi stat tajjeb huwa fattur irrelevanti ghall-finijiet tal-
likwidazzjoni tad-danni pekunarji ghaliex huwa obbligu legali tal-inkwilin li
jzomm il-proprjeta’ mikrija lilu fi stat tajjeb u ghalhekk ma jistax jitqies li s-

sid ikun ir¢ieva xi beneficcju ghaliex il-proprjeta’ tieghu nzammet fi stat

tajjeb kif trid il-ligi. Dwar il-fattur li jridu jittiehdu in konsiderazzjoni I-fatti
speci tal-kaz, il-Qorti tosserva li bl-uzu tal-metodu ta’ komputazzjoni
stabbilit f Cauchi v. Malta jigi llikwidat kumpens li huwa arginat fil-fatti tal-
kaz u b’mod partikolari il-valur reali tal-proprjeta’. L-Avukat tal-Istat ma
ndika I-ebda fatt iehor partikolari ghal din il-kawza li ghandu jwassal biex

issir xi komputazzjoni differenti fil-kumpens li ghandu jigi akkordat.

17. 1I-Qorti sejra ghalhekk tghaddi sabiex tillikwida |-kumpens
pekunarju dovut lill-attur, mahdum skont il-formula stabbilita fCauchi v.
Malta. Bejn 1-1997 u Lulju 2018 [-attur kien ikun intitolat ghal kera
fsomma komplessiva ta’ €61,800 fuq is-suq liberu, u dan skont il-perizja
teknika. Wara tnaqqis ta’ 30% dan iwassal ghas-somma ta’ €43,260, u
wara tnaqqis ulterjuri ta’ 20% dan iwassal ghal somma ta’ €34,608. Minn
din is-somma trid imbaghad titnaggas il-kera percepita mill-attur jew il-
kera li setghet tigi percepita skont il-ligi, li tammonta ghal €3,343.
Ghalhekk il-kumpens pekunarju dovut lill-attur huwa fis-somma ta’

wiehed u tletin elf, mitejn u hamsa u sittin ewro (€31,265).

18. Fir-raba’ aggravju tieghu I-Avukat tal-Istat isostni li I-kumpens
ghad-danni morali akkordat mill-Ewwel Qorti ghandu jigi revokat ghaliex
ma giex pruvat li l-attur sofra xi tbatija morali. 1lI-Qorti tqis li dan |-
argument huwa nfondat. Kif §ie spjegat mill-Qorti Ewropea fis-sentenza

Sargsyan v. Azerbaijan (QEDB, 12/12/2017) “...non-pecuniary awards

serve to give recognition to the fact that moral damage occurred as a
result of a breach of a fundamental human right and reflect in the broadest
of terms the severity of the damage.” llli perd I-Qorti tgis li -ammont ta’
€12,000 akkordat mill-Ewwel Qorti huwa ecc¢essiv. Fil-fehma tal-Qorti il-
fatt li I-attur dam tant snin sabiex ha passi legali ghandu jwassal tabilfors
ghal tnaqqis tad-danni morali akkordati. Inoltre, I-Qorti tqis li d-danni
morali li §ew likwidati mill-Ewwel Qorti huma wkoll e¢c¢essivi kkonsidrat |-
ammont ta’ danni pekunarji akkordat. Ghaldagstant il-Qorti tqis li d-danni
morali dovuti lill-attur ghandhom ikunu fis-somma ta’ hamest’elef ewro

(€5,000).

19. L-ahhar aggravju tal-Avukat tal-Istat jirrigwarda I-ispartizzjoni tal-
ispejjez. Dan l-aggravju huwa specifiku u jirrigwarda biss I-ispejjez tal-
perizja teknika li skont I-Avukat tal-Istat m’ghandux ikollu jhallashom
kollha hu peress li I-attur talab li ssir stima b’effett mis-sena 1983 u ¢ioe
gabel ma skadiet il-kon¢essjoni enfitewtika temporanja in kwistjoni. II-
Qorti tosserva li I-ispartizzjoni tal-ispejjez hija kwistjoni mhollija ghad-
diskrezzjoni tal-Qorti, dejjem entro I-parametri tal-ligi, u I-Qorti ma tarax li
hemm raguni valida sabiex tbiddel id-diskrezzjoni tal-Ewwel Qorti. Ma
jirrizultax li I-fatt li I-istima saret b’effett minn 1983 wassal sabiex I-ispejjez
tal-perizja teknika jizdiedu u ghalhekk il-Qorti ma tarax |li hemm raguni
valida ghalfejn ghandu jsir xi tibdil fil-mod kif gew spartiti I-ispejjez tal-

kawza mill-Ewwel Qorti. Ghaldagstant dan I-aggravju gieghed jigi mi¢hud.

Decide

Ghal dawn il-motivi |I-Qorti taqgta’ u tiddeciedi billi filwaqt li tichad ir-raba’
aggravju tal-Avukat tal-Istat tilga’ I-bgija tal-aggravji u tirriforma s-
sentenza appellata billi tordna lill-Avukat tal-Istat ihallas lill-attur is-
somma komplessiva ta’ sitta u tletin elf, mitejn u hamsa u sittin ewro
(€36,265) rapprezentanti in kwantu ghal wiehed u tletin elf, mitejn u
hamsa u sittin ewro (€31,265) bhala danni pekunarji u in kwantu ghal
hamest’elef ewro (€5,000) bhala danni non-pekunariji, u dan minflok is-

somma likwidata mill-Ewwel Qorti.

L-ispejjez ta’ dan l-appell jithallsu in kwantu ghal kwart mill-Avukat tal-

Istat u tlett kwarti mill-attur.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur
da

